
Сотиладагин молдаги ноқислик
10:19 / 04.03.2019    2899 

Ассалому алайкум! Бозорда товар, яъни метрли мато сотаман. Бизга
матолар рулон бўлиб келади, лекин шу рулон ичидан ноқис, йиртиқ ва шу
каби камчиликлари билан келади. Шуни мен харидорга айтмасдан сотсам
гуноҳми? Жавоб учун олдиндан раҳмат.

"Зикр аҳлидан сўранг" ҳайъати:

- Ва алайкум ассалом! Улкан гуноҳ бўлади. 

:َلاَق ٍدِلاَخ ِنْب ِءاَّدَعْلا ِنَع ُرَكْذُيَو

ُهللا ىَّلَص ُّيِبَّنلا يِل َبَتَك

ىَرَتْشا اَم اَذَه» : َمَّلَسَو ِهْيَلَع

ُهللا ىَّلَص  ِهللا ُلوُسَر ٌدَّمَحُم

،ٍدِلاَخ ِنْب ِءاَّدَعْلا َنِم َمَّلَسَو ِهْيَلَع

،َءاَد اَل ،َمِلْسُمْلا ِمِلْسُمْلا َعْيَب

َلاَقَو .«َةَلِئاَغ اَلَو ،َةَثْبِخ اَلَو

ُةَقِرَّسلاَو اَنِّزلا ُةَلِئاَغْلا :ُةَداَتَق

َّنِإ :َميِهاَرْبِإِل َليِقَو .ُقاَبِإْلاَو

َّيِرآ يِّمَسُي َنيِساَّخَّنلا َضْعَب

:ُلوُقَيَف ،َناَتْسِجِسَو َناَساَرُخ

َمْوَيْلا َءاَج ،َناَساَرُخ ْنِم ِسْمَأ َءاَج

ًةَيِهاَرَك ُهَهِرَكَف .َناَتْسِجِس ْنِم

اَل :ٍرِماَع ُنْب ُةَبْقُع َلاَقَو .ًةَديِدَش

ُمَلْعَي ،ًةَعْلِس ُعيِبَي ٍئِرْماِل ُّلِحَي

ُ هَرَبْخَأ اَّلِإ ،ًءاَد اَهِب َّنَأ

Зикр қилинишича, Аддо ибн Холид айтади: «Набий соллаллоҳу
алайҳи васаллам менга: «Бу Аллоҳнинг Расули Муҳаммад
cоллaллoҳy алайҳи васалламнинг Аддо ибн Холиддан
мусулмоннинг мусулмонга қилган савдосига кўра сотиб
олган нарсасидир. Айб ҳам йўқ, нопоклик* ҳам йўқ, ғоила*
ҳам йўқ», деб ёзиб бердилар».
Қатода: «Ғоила – зино ёки ўғрилик ёхуд қулнинг қочиб
кетишидир», деган.
Иброҳимга: «Баъзи молфуруш даллоллар қўраларини «Хуросон»

ва «Сижистон» деб номлаб олишиб, «Кеча Хуросондан келди»,
«Бугун Сижистондан келди», деб айтишади», дейилди. Иброҳим
буни қаттиқ кариҳ кўрди (яъни деярли ҳаром иш деб ҳукм қилди).
Уқба ибн Омир: «Молнинг айби борлигини била туриб, уни
айтмасдан сотиш кишига ҳалол бўлмайди», дейди.

* «Нопоклик» деганда умумий маънода ҳалол бўлмаган ҳар
қандай иш тушунилади. Шу билан бирга, бу сўз қул савдосида
ишлатилса, қўшимча равишда унинг қул бўлишида ифлослик
аралашмаган, ҳур одам қул қилиб олинмаган ва шунга ўхшаш
ножўя ишлар қилинмаган, деган маънони ҳам англатади.
Расулуллоҳ соллаллоҳу алайҳи васаллам бу ерда касали йўқ,
соғлом, ўғирланмаган, зино ва ўғрилик қилмаган, хожасидан
қочиб кетмаган ва қочиб кетмайдиган, ҳурликдан ғаддорлик
билан маҳрум қилинмаган ҳақиқий қулни савдо қилганларини
баён қилиб қўймоқдалар.  (“Олтин силсила” китобидан Саҳиҳул
Бухорий). Валлоҳу аълам!

